                                                                                           Муниципаль тур

Рус мәктәбенең татар төркемендә укучы балалар өчен татар әдәбиятыннан олимпиада

                                                 Җаваплар

10 нчы сыйныф

I  бүлек

Дастан жанрына хас үзенчәлекләрне билгеләгез. Мисаллар китерегез (5 балл) 
Дастан ( фарсыча- хикәят) - Якын һәм Урта Көнчыгышта, Көньяк-көнчыгыш Азиядә таралыш алган лиро-эпик характердагы әсәр.Дастан эчтәлегендә вакыйга-хәлләр уй-кичерешләр белән үреп бирелә. Эпик табигатьле дастаннар да очрый. Бу жанрдагы күпчелек әсәрләр шигырь белән язылган. Тезмә һәм чәчмә юллар катнашмасыннан төзелгән дастаннар да бар. Проза белән язылганнары да очрый. Дастаннарда, кагыйдә буларак, әкияти сюжетлар, легенда-риваятьләр эшкәртелә, хыялый һәм чынбарлык күренешләре, вакыйгалары үреп, үзара катнаштырып бирелә.
II  бүлек

Тәкъдим ителгән тест сорауларына җаваплар языгыз (6 балл - 2шәр балл)
1. «Кыйссаи Йосыф» поэмасының чагыштырмача дөрес текстын кем төзи?

а) Сөләйман Бакырганый

ә) Сәйф Сарай

б) Габдерәхим Утыз Имәни

2. Беренче реалистик роман язучы:

а) З.Һади

ә) Р.Фәхретдинов

б) М.Акъегетзадә

3. Кайсы шагыйрь үзенең берничә әсәрен Ш.Мәрҗанигә багышлаган?

а) Ш.Зәки

ә) Г.Чокрый

б) М.Акмулла

Түбәндә тәкъдим ителгән  сорауларга җавап языгыз (18балл -6-шар балл)
1. XIX йөздә булган төп 3 мөһим тарихи вакыйганы санагыз? 

1) феодализмнан капитализмга күчү,  1861 нче елгы реформа; 1812 елгы сугыш, 1804 нче елда Казанда университет ачыла, беренче тапкыр татарча газета чыгарыла (“Тәрҗеман”), гасыр азагында татарча спектакльләр куела башлый.

2. Ни өчен XIX йөз татар сүз сәнгатен “мәгърифәтчелек әдәбияты” дип йөртәләр?  
XIX йөздә белем-мәгърифәткә игътибар аеруча көчәеп китә, халыкны алга илтүнең төп чарасы итеп карала.Мәгърифәт төшенчәсен әхлаклылык белән тыгыз бәйлиләр.Укымышлы, белемле, әхлаклы кеше- күркәм  зат. Аның эш-гамәле иң беренче чиратта башкалар мәнфәгатен кайгыртуга юнәлтелгән.

3. XIX йөз татар әдәбиятына хас гомуми сыйфатларны санагыз  
Милләт язмышы әдәбиятның төп тематикасына әверелә бара. XIX йөз әдәбиятының зур өлешен оригиналь әсәрләр алып тора. Алар поэзия, проза, драма төрләренең өчесен дә алып тора.Бу чор әдәбияты өчен жанр төрлелеге хас. Мәдхия-мәрсияләр, поэма-дастаннар, роман-повестьлар, драма-комедияләр иҗат ителә.

III  бүлек

Түбәндә тәкъдим ителгән сорауларга җавап языгыз (15 балл - 5шәр балл)
1. М.Фәйзинең “Галиябану” драмасындагы Хәлил һәм Исмәгыйль образларына характеристика бирегез.

Хәлил-авылда иң оста гармунчы, яхшы күңелле,батыр һәм тәвәккәл, сөйәне өчен утка да керергә әзер. Горур, башкаларга яманлык эшләми торган кеше, беркатлы, тәҗрибәсез.

Исмәгыйль- бөтен яктан килгән егет, үзе бай, дөньяны дер селкетеп тора. Шулай да кешелек тойгылары бөтенләй үк үлеп бетмәгән.

2. Сез бу драманы ничек тәмамлар идегез? Автор ни өчен шулай төгәлләгән дип уйлыйсыз?

3. Әсәрдәге төп персонажларның “бәхет” төшенчәсенә карашлары нинди?

Исмәгыйль белән Бәдри акча һәм дәрәҗә хатын-кызны бәхетле итә дигән фикердә.

